
• egunkaria 

Piratak kontxan 
Gai hori proposatu du aurtengo 

inauterietarako KTEk 

I/'A, Gaur bertan hasiko dira 
~1JJl inauteriak Donostian . 

Aurten, Kultura eta Turismo 
Ekintzetxeak (KTE) piraten 
gaia proposatu du mozorro
tzeko. Beraz, hiriko kaleetan 
ez da faltako Drake, Bizar 
Gorri edo Zab arre piraten 
antzera joango denik. 

Aurtengo kartela Igon 
Ferreira 12 urteko bidebieta
rrak egin du. Lehendabiziko 
aldiz, kartela aukeratzeko, 
lehiaketa bat egin da hiriko 
ikastetxeetako haurren arte
an. Guztira, 150 haurrek 
hartu dute parte horretan; 
tartean 19onek, Bidebieta
Mendiola ikastolakoak. 
«Kontxako badian pirata bat 
ageri da. Atzean kutxa bat 
margotu dut, eta bertatik 
inauterietako apaingarriak 
ateratzen dira. Eguna perga
min o batean azaltzen da», 
adierazi digu DBHko 2. mai
lako ikasleak kartelaz. 

19onek Trintxer Kulturala 
pintura eskolan landu du 
kartela. «Oso gogoko dut 
margotzea. Hargatik, eskolak 
hartzen ditut», diosku. 

Kartelaren truke 50.000 
pezeta jasoko ditu gaztetxo 
horrek: «20.000 pezeta libu
rutan gastatu behar ditut, eta 

gainerakoa jostailutan» , adie
razi digu pozarren 19onek. 

22 konpartsa kalean 

Ohi denez, desfilea izango da 
inauterietako ikuskizun 
nagusia. Guztira, 22 konp ar
tsa aterako dira. Bi taldek 
huts egingo dute aurten : 
Eskola eta Gaztedi. Aldiz , 
talde berri bat gehitu behar 
zaio zerrendari: Natalia eta 
Fermin dantza eskola. 

Natalia eta Fermin 
dantza eskolako 

kideak 
Donostiako 

inauterietako 
desfilean 

irtengo dira ~ 

lehen aldiz 

-~ 

Salsa lehiaketa ugari ira
bazi dituen akademia horre
tako irakasleak eta ikasleak 
konpartsen desfilean parte 
hartzera animatu dira. «50 
pertsona joango gara, guz-

tiak pirataz jantzita», esan 
digu Fermin Navascuesek, 
eskolako irakasleak. Ikuste
koa izango da 50 pirata kale
jiran gerria astintzen. 

Navascues kolonbiarra da, 
eta hango inauteriek zeriku
sirik ez dutela hemengoekin 
dio. «Han tropikoan zaude, 
bero dago, arropa gutxi dara
mazu ... Ezberdina da , ez 
hobea eta ezta okerragoa ere; 
desberdina», diosku Fermi
nek. 

Konpartsako kide horiek, 
besteak beste, manboa, 
merengea eta salsa dantza 
bikainak eskainiko dizkiete 
desfileari so egongo direnei, 
eta, beharbada, norbait ani
matuko da. 

Egia tropikala 

Inauteri hotsak ez dira baka
rrik Donostiako erdialdean 
entzungo. Larunbatean, Egia 
auzoan, bertako Zai-Zoi kor
dinakundeak antolatuta, 
Egia Tropikala izeneko inau
teri jaia ospatuko da. Arra
tsaldean, 16:30etan haur 
jolasak egongo dira. Gauean, 
berriz, Arranon bapo afaltze
ko aukera egongo da, 
21 :30etan. Sabela ondo bete 

~ Pirata jantzia prest izango dute donostiar askok. 

ondoren, Mielotxinen jaitsie
ra egingo da. Horren ostean, 
Kopla, dantza eta edari afro
disiako artean erreko dute 
inaute panpina hori. 

Gauerdian , Gazteszenan 
kontzertua antolatu dute 
Zai-Zoiko kideek. Ttak eta 
12 tribu taldeek jardungo 
dute agertokian. Ttak talde
ko lagunak izango dira gaue-

ko izarrak. Batetik, taldeak 
orain hilabete gutxi batzuk 
argitaratu zuen bere lehen 
lana: "Ttak Attak". Bestetik, 
taldekide batzuk egiatarrak 
dira. Beraz , kontzertuan 
betiko jarraitzaile leialak 
izango dituzte. Egia Tropika
la izeneko jaiak ordu txikiak 
arte iraungo du, Jareno Kul
tur etxean. 

